
	मानसिक स्वास्थ्य एवं कल्याण कार्यनीति 2026–2036
परामर्श सारांश
	



हम आपके विचार जानना चाहते हैं
यह दस्तावेज़ मानसिक स्वास्थ्य और कल्याण कार्यनीति 2026-2036 (स्ट्रेटेजी) के ड्रॉफ्ट (प्रारूप) का सारांश है। यह आपको स्ट्रेटेजी को समझने में मदद करेगा ताकि आप अपने विचार साझा कर सकें। हम 8 अप्रैल से 18 मई तक इस स्ट्रेटेजी पर फीडबैक प्राप्त कर रहे हैं। 

यह स्ट्रेटेजी एक लम्बी‑अवधि की योजना है। यह निर्धारित करती है कि स्वास्थ्य प्रणाली अगले 10 वर्षों में निम्न के लिए कैसे काम करेगी:
लोगों को मानसिक रूप से स्वस्थ महसूस करने में मदद करना
लोगों, परिवारों और फानाऊ की सहायता की जरूरत होने पर मदद करना
मानसिक परेशानी, व्यसन, जुआ और मादक द्रव्यों के उपयोग से होने वाले नुकसान को कम करना।
आपकी राय मायने रखती है
यह परामर्श सभी के लिए है। अतीत या वर्तमान के अनुभवों वाले लोग, परिवार और फानाऊ, समुदाय, पेशेवर लोग तथा संगठन सभी के पास मूल्यवान ज्ञान है। इस स्ट्रेटेजी को उन बातों ने आकार दिया है जिन्हें हम अन्य परामर्शों और जारी बातचीत के माध्यम से पहले ही सुन चुके हैं कि वे लोगों के लिए महत्वपूर्ण हैं। अब हम चाहते हैं कि आपकी प्रतिक्रिया इस स्ट्रेटेजी को बेहतर बनाने और अगले तीन वर्षों में इसे साकार करने के लिए एक योजना विकसित करने में हमारी मदद करे। 

यह सारांश निम्नलिखित को स्पष्ट करता है:
ड्रॉफ्ट स्ट्रेटेजी में मुख्य विचार
बदलाव के लिए चार प्राथमिकता वाले क्षेत्र
स्ट्रेटेजी के सफल हो जाने पर भविष्य कैसा दिख सकता है।

अपने विचार व्यक्त करने के लिए आपको पूरी स्ट्रेटेजी को पढ़ने की जरूरत नहीं है। आपको अपने विचार साझा करने में मदद करने के लिए यह सारांश पर्याप्त है।

आप अपनी बात कैसे रख सकते हैं
ऐसे कई अलग-अलग तरीके हैं जिनका प्रयोग करके आप अपनी फीडबैक (प्रतिक्रिया) दे सकते हैं। जो आपके लिए सबसे अच्छा काम करे आप वह तरीका चुन सकते हैं।

आप:
ऑनलाइन सर्वेक्षण भर सकते हैं
सर्वेक्षण की एक प्रति डाउनलोड कर सकते हैं और उसे mhasp.engagement@health.govt.nz पर हमें वापस ईमेल कर सकते हैं।
एक ऑनलाइन परामर्श सत्र में शामिल हो सकते हैं।
सर्वे को प्रिंट करें और अपने उत्तर हमें निम्न पते पर भेजें: 
मेंटल हैल्थ एंड वेलबीइंग स्ट्रेटेजी (मानसिक स्वास्थ्य एवं कल्याण कार्यनीति) 2026–2036: परामर्श 
पीओ बॉक्स 5013, वैलिंगटन 6140

जो आपके लिए सबसे अच्छा काम करे आप वह तरीका चुन सकते हैं।

स्वास्थ्य मंत्रालय की वेबसाइट पर इन विकल्पों के बारे में अधिक जानकारी उपलब्ध है: http://www.health.govt.nz/mhws-consultation

यदि इनमें से कोई भी तरीका आपके लिए कारगर नहीं हो, या आपको फीडबैक देने में सहायता की जरूरत हो, तो कृपया हमें mhasp.engagement@health.govt.nz पर ईमेल करें।
आगे क्या होगा
18 मई के बाद, हम:
प्राप्त सभी प्रतिक्रियाओं की समीक्षा करेंगे
लोगों की प्रतिक्रियाओं और सुझावों का सारांश प्रस्तुत करेंगे
स्ट्रेटेजी को बेहतर बनाने और उसे साकार करने की योजना बनाने पर काम करेंगे।

हम अंतिम स्ट्रेटेजी और आगे के कदमों के बारे में जानकारी निम्नलिखित स्थान पर साझा करेंगे:
http://www.health.govt.nz/mhws-consultation



मेंटल हैल्थ एंड वेलबीइंग स्ट्रेटेजी (मानसिक स्वास्थ्य एवं कल्याण कार्यनीति) 2026–2036 
मेंटल हैल्थ एंड वैलबीइंग स्ट्रेटेजी (दी स्ट्रेटेजी) अगले 10 सालों में न्यूज़ीलैंड के लोगों को मानसिक स्वास्थ्य और कल्याण को बेहतर बनाने की दिशा तय करेगी। यह उन कार्यनीतियों में से एक है जो स्वास्थ्य प्रणाली की योजना बनाने, निवेश करने और सेवाएं प्रदान करने के तरीके का मार्गदर्शन करती हैं। 

इसके मूल में यह परिकल्पना है कि 'सभी न्यूज़ीलैंडवासियों को उन तरीकों से सहायता प्रदान की जाए जिनकी उन्हें फलने-फूलने और सकारात्मक शारीरिक स्वास्थ्य के साथ-साथ सकारात्मक मानसिक स्वास्थ्य और कल्याण का अनुभव करने के लिए आवश्यकता है'।

यह स्ट्रेटेजी:
यह देखती है कि प्रणाली अब कितना अच्छा काम कर रही है।
यह भविष्य में हमारे सामने आने वाले संभावित परिवर्तनों और चुनौतियों का वर्णन करती है
व्यक्त करती है कि बेहतर परिणाम प्राप्त करने के लिए क्या सुधार करने की आवश्यकता है।

स्ट्रेटेजी के साथ-साथ एक कार्यान्वयन योजना भी होगी। यह योजना स्ट्रेटेजी में निहित विचारों को उन कदमों में परिवर्तित करेगी जिन्हें हम आगे बढ़ायेंगे।

स्वास्थ्य प्रणाली अकेले यह काम नहीं कर सकती। यह स्ट्रेटेजी निम्नलिखित की महत्वपूर्ण भूमिका को मान्यता देती है:
अन्य सरकारी एजेंसियां
परिवार एवं फानाऊ
ईवी एवं माओरी साझेदार
सामुदायिक और स्वयंसेवी समूह
व्यवसाय और कार्यस्थल।

साथ मिलकर काम करने से सभी के मानसिक स्वास्थ्य और कल्याण में सुधार लाने में मदद मिलेगी। 
चार प्राथमिकताएँ 
यह स्ट्रेटेजी चार प्राथमिकताओं पर केंद्रित है। ये ऐसे क्षेत्र हैं जहां सबसे बड़ा बदलाव लाने के लिए लम्बे समय तक प्रयास की आवश्यकता होती है।

ये प्राथमिकताएं हैं: 
रोकथाम और प्रारंभिक हस्तक्षेप पर ध्यान केंद्रित करना
मानसिक स्वास्थ्य और व्यसन संबंधी सहायता और सेवाओं तक पहुंच में सुधार करना
मानसिक स्वास्थ्य और व्यसन से संबंधित कार्यबल को बढ़ाना और उसका समर्थन करना
मानसिक स्वास्थ्य और व्यसन संबंधी देखभाल की गुणवत्ता और प्रभावशीलता में सुधार करना।

हर प्राथमिकता के लिए, यह सारांश निम्न को स्पष्ट करता है:
यह क्यों मायने रखता है
भविष्य कैसा दिख सकता है
स्ट्रेटेजी में सुझाए गए मुख्य कार्य।
प्राथमिकता 1: रोकथाम और प्रारंभिक हस्तक्षेप 
यह प्राथमिकता लोगों की आरंभ में ही मदद करने के बारे में है ताकि समस्याओं से बचा जा सके और उन्हें और गंभीर होने से रोका जा सके। यह निम्न पर केंद्रित है:
मानसिक स्वास्थ्य को बढ़ावा देना
मानसिक परेशानी, लत या व्यसन, नशीली दवाओं के इस्तेमाल और जुए के असर को कम करना
लोगों को सुरक्षित और स्वस्थ रहने में मदद करने के लिए अन्य क्षेत्रों के साथ मिल कर काम करना।

लोगों की जीवन की शुरुआत में और जीवन के महत्वपूर्ण पड़ावों के दौरान सहायता करना खास तौर पर ज़रूरी है।
भविष्य कैसा दिखेगा
स्कूल, काम की जगह और कम्युनिटी (समुदाय) जैसी रोज़मर्रा की जगहों में मानसिक स्वास्थ्य को सक्रिय रूप से समर्थन दिया जाता है।
लोगों को उनके जीवन के शुरुआती और महत्वपूर्ण पड़ावों के दौरान मदद मिल सकती है, खासकर बच्चों और युवाओं को।
लोगों, परिवारों और समुदायों के पास अपनी भलाई का ध्यान रखने और दूसरों को सपोर्ट करने के लिए साधन, कौशल और आत्मविश्वास होगा।
स्वास्थ्य प्रणाली मानसिक स्वास्थ्य को बढ़ावा देने वाली सामाजिक, आर्थिक, सांस्कृतिक और पर्यावरणीय स्थितियों में सुधार के लिए अन्य क्षेत्रों के साथ मिलकर काम करती है।
स्ट्रेटिजिक (कार्यनीतिक) कार्यवाहियां
1. कल्याण को बढ़ावा देने वाले कार्यक्रमों को मजबूत करना और मानसिक स्वास्थ्य, व्यसन, जुए और मादक पदार्थों से संबंधित नुकसानों की समझ में सुधार करना। उन तरीकों पर ध्यान देना जो उन समुदायों के लिए काम करते हैं जिन्हें परेशानी और नुकसान का ज़्यादा खतरा है।
2. मानसिक स्वास्थ्य, मादक पदार्थों के सेवन या जुए से जुड़ी समस्याएं शुरू होने पर लोगों के लिए प्रारंभिक सहायता प्राप्त करना आसान बनाना।
3. आत्महत्या रोकने के लिए सबूतों पर आधारित कार्यक्रमों का प्रयोग करना, किसी आत्महत्या के बाद परिजनों की सहायता करना, और नशीली दवाओं, शराब और जुए से होने वाले नुकसान को कम करना।
4. गर्भवती महिलाओं और छोटे बच्चों के माता-पिता को अच्छी मानसिक सेहत बनाए रखने में मदद करने वाले स्थानीय सहायता तंत्रों का विकास करना, और मानसिक स्वास्थ्य या नशे की चुनौतियों का सामना कर रहे परिवारों को सहायता प्रदान करना।
5. विभिन्न आयु और अवस्थाओं वाले बच्चों और युवाओं के लिए आयु-उपयुक्त सहायता तक पहुंच बढ़ाना।
6. यह सुनिश्चित करना कि मानसिक स्वास्थ्य और नशा मुक्ति सेवाओं का उपयोग करने वाले या उन्हें छोड़ने वाले लोगों को आवास और रोजगार जैसी आवश्यक जरूरतों के लिए सहायता प्रदान की जाए।
प्राथमिकता 2: सहायता और सेवाओं तक पहुँच
यह प्राथमिकता समर्थन प्राप्त करने को आसान बनाने के बारे में है, चाहे लोग कहीं भी रहते हों। इसका मुख्य उद्देश्य यह सुनिश्चित करना है कि सेवाएं:
पहुँच में आसान हों
बेहतर तरीके से जुड़ी हों
लोगों की जरूरतों के प्रति संवेदनशील हों
पूरे देश में अधिक सुसंगत हों।
भविष्य कैसा दिखेगा
लोगों को जरूरत पड़ने पर सही सहायता मिल सकती है।
प्रदान की गई सहायता की व्यवस्था विभिन्न सेवाओं और जीवन के विभिन्न चरणों के दौरान जुड़ी हुई है।
अनेक समस्याओं का सामना कर रहे लोग और/या जटिल ज़रूरतों वाले लोगों को उनकी ज़रूरतों के अनुसार सहायता मिलती है।
विशेष आवश्यकताओं वाले समुदायों को भी उनके लिए उपयुक्त सहायता मिल सकती है और उन्हें अपने मानसिक स्वास्थ्य की देखभाल करने में सहायता प्रदान की जाती है।
लोग चाहे कहीं भी रहते हों, उन्हें आवश्यक सेवाएं मिल सकती हैं।
स्ट्रेटिजिक (कार्यनीतिक) कार्यवाहियां
1. सामुदायिक सहायता का विस्तार करना और मानसिक स्वास्थ्य एवं व्यसन संबंधी सेवाओं की पूरी श्रृंखला तक पहुंच में सुधार करना।
2. टेलीहैल्थ समेत सुरक्षित और प्रभावी डिजिटल सहायता की उपलब्धता बढ़ाना।
3. ऐसी सेवाएं प्रदान करना जो सुरक्षित हों, ट्रॉमा-इन्फॉर्म्ड (आघात संबंधी जानकारी के प्रति जागरूक) हों, सुलभ हों, सांस्कृतिक रूप से उपयुक्त हों और विशिष्ट आवश्यकताओं वाले लोगों के प्रति संवेदनशील हों। 
4. यह सुनिश्चित करना कि विभिन्न सेवाओं के बीच पारगमन (अदला-बदली) के दौरान लोगों को पर्याप्त सहायता मिले।
5. देखभाल के लिए स्पष्ट और सुसंगत दृष्टिकोण विकसित करना, उनमें लगातार सुधार करना और उन्हें पूरे देश में उपलब्ध कराने के लिए मिलकर काम करना।
प्राथमिकता 3: वर्कफोर्स (कार्यबल)
इस प्राथमिकता का उद्देश्य मानसिक स्वास्थ्य और व्यसन संबंधी सहायता प्रदान करने के लिए पर्याप्त कुशल लोगों की उपलब्धता सुनिश्चित करना है। इसका मुख्य उद्देश्य यह सुनिश्चित करना है कि कर्मचारियों को महत्व दिया जाए, उनमें आत्मविश्वास हो और वे अपना काम अच्छे से कर सकें।
भविष्य कैसा दिखेगा
एक बड़ा, अधिक विविध कुशल कार्यबल ऐसी देखभाल प्रदान करता है जो उदार है, सांस्कृतिक रूप से सुरक्षित है और उन लोगों पर केंद्रित है जिनकी वे मदद करते हैं। 
साथी समूहों, और अतीत व वर्तमान के अनुभव वाले लोगों के लिए अधिक भूमिकाएँ उपलब्ध हैं। 
कर्मचारियों को स्वस्थ और सुरक्षित रहने के लिए सहायता प्रदान की जाती है, जिससे सेवाओं को कर्मचारियों को आकर्षित करने और बनाए रखने में मदद मिलती है। 
सिस्टम यानि व्यवस्था बढ़ती और बदलती हुई जरूरतों को पूरा कर सकती है। 
लोगों को उन टोलियों से सहायता मिलती है जो मानसिक, शारीरिक और सामाजिक जरूरतों का एक साथ ख्याल रख सकती हैं। 
स्ट्रेटिजिक (कार्यनीतिक) कार्यवाहियां
1. प्रशिक्षण के अवसरों, इंटर्नशिप और छात्र प्लेसमेंट को बढ़ाकर कार्यबल को बढ़ाएं। अच्छी निगरानी, और करियर में प्रगति के स्पष्ट मार्ग प्रदान करें।
2. मानसिक स्वास्थ्य, व्यसन और कल्याण से संबंधित समस्याओं में लोगों की सहायता करने वाली भूमिकाओं की श्रेणी का विस्तार करेंं, और सहायता कर्मचारियों को उनके कौशल का पूरा उपयोग करने में सक्षम बनाएं।
3. प्रशिक्षण के माध्यम से कार्यबल की क्षमता का निर्माण करें जिससे देखभाल की गुणवत्ता में सुधार हो, विशेषज्ञ कौशल की कमी पूरी हो और लचीली और सांस्कृतिक रूप से सुरक्षित प्रथाओं को समर्थन मिले।
4. मानसिक स्वास्थ्य और नशा मुक्ति सेवाओं को काम करने के लिए अच्छी जगह के रूप में बेहतर बनाकर भर्ती और कर्मचारियों को बनाए रखने की प्रक्रिया में सुधार करें।
5. एक ऐसे विविध कार्यबल का विकास करना जो उन समुदायों को प्रतिबिंबित करे जिनकी वह सेवा करता है।
6. उपभोक्ता, पीयर सपोर्ट ( सहकर्मी समूहों से सहायता) और अतीत के अनुभवी कार्यबल के लिए योजना, समन्वय और समर्थन को मजबूत करना ताकि वे पूरी प्रणाली में अधिक महत्वपूर्ण भूमिका निभा सकें।
7. स्वास्थ्य और सामाजिक सेवा कर्मियों को लोगों की मानसिक स्वास्थ्य, व्यसन और कल्याण संबंधी जरूरतों को पहचानने और उनका जवाब देने के लिए आवश्यक कौशल विकसित करने में सहायता प्रदान करना।


प्राथमिकता 4: प्रभावशीलता
इस प्राथमिकता का उद्देश्य मानसिक स्वास्थ्य और व्यसन संबंधी देखभाल की गुणवत्ता और सुरक्षा में सुधार करना है।

यह ऐसी देखभाल पर केंद्रित है: 
जिस पर लोग भरोसा कर सकें
जो लोगों के अधिकारों का सम्मान करे
वास्तविक अनुभवों द्वारा निर्देशित हो
सीखना और सुधार करना जारी रहे।
भविष्य कैसा दिखेगा
लोग एक ऐसी मानसिक स्वास्थ्य और व्यसन प्रणाली का अनुभव करते हैं जो सुरक्षित, प्रभावी और उदार है, और जो उनके अधिकारों का सम्मान करता है।
प्रणाली के हर स्तर पर व्यावहारिक अनुभव और सहकर्मियों के नेतृत्व को शामिल किया गया है, और देखभाल को उत्तरदायी एवं जन-केंद्रित सुनिश्चित करने के लिए नैदानिक विशेषज्ञता के समान ही इसे महत्व दिया जाता है।  
एक संयोजित प्रणाली साक्ष्य, शोध और लोगों के अनुभवों से सीखती है, और जरूरतों तथा प्रौद्योगिकी में बदलाव के साथ अपना लेती है। 
स्ट्रेटिजिक (कार्यनीतिक) कार्यवाहियां
1. सभी स्तरों पर वास्तविक जीवन के अनुभवों से प्रेरित नेतृत्व को समर्थन देने के लिए मजबूत प्रणालियाँ बनाना और सहायता एवं सेवाओं को डिजाइन करने और प्रदान करने में लोगों, परिवारों और समुदायों को शामिल करती हैं।
2. स्वास्थ्य और अन्य क्षेत्रों में पूर्वाग्रह और भेदभाव को कम करने और मानसिक स्वास्थ्य एवं नशे की चुनौतियों से जूझ रहे लोगों के लिए बेहतर परिणाम प्राप्त करने के लिए कार्रवाई करती हैं।
3. डेटा (आँकड़ों) की गुणवत्ता में सुधार करना ताकि यह बेहतर ढंग से समझा जा सके कि क्या काम कर रहा है और कहाँ बदलाव की जरूरत है।
4. जनसंख्या, प्रसार और कल्याण संबंधी आंकड़ों को मजबूत करेंगी ताकि वित्त पोषण और सेवाएं समुदाय की जरूरतों को बेहतर ढंग से प्रतिबिंबित कर सकें।
5. ज़रूरी देखभाल की सुरक्षा और गुणवत्ता को बेहतर बनाना, इसका इस्तेमाल कितनी बार और कितने समय तक किया जाता है, उसे कम करना एवं अकेलेपन और रोक-टोक को खत्म करने की दिशा में काम करना।
6. साझेदारी-आधारित फंडिंग (वित्तपोषण) दृष्टिकोणों की दिशा में बढ़ना, स्थानीय जरूरतों का जवाब देने के लिए प्रदाताओं का समर्थन करना और परिणामों की निगरानी के तरीकों को मजबूत बनाना।
7. मानसिक स्वास्थ्य और नशा मुक्ति सुविधाओं की सुरक्षा और गुणवत्ता में सुधार करना।
8. इस प्रणाली की नई शोध, जोखिमों और उभरते मुद्दों की पहचान करने की क्षमता को मजबूत बनाएंगी और प्रभावी ढंग से प्रतिक्रिया देने के लिए इस प्रणाली और इसमें काम करने वाले लोगों का समर्थन करेंगी।
स्ट्रेटेजी को एक साथ लाना
इस सारांश में मानसिक स्वास्थ्य और कल्याण ड्रॉफ्ट स्ट्रेटेजी में निहित प्रमुख विचारों और परिवर्तन के लिए चार प्राथमिकता वाले क्षेत्रों की रूपरेखा प्रस्तुत की गई है। 

ये प्राथमिकताएँ मिलकर दिखाती हैं कि स्वास्थ्य प्रणाली अगले 10 वर्षों में मानसिक स्वास्थ्य और कल्याण को बेहतर ढंग से कैसे समर्थन दे सकती हैं: 
लोगों को आरंभिक सहायता देना 
सेवाओं तक पहुंच में सुधार करना 
कार्यबल बढ़ाना 
देखभाल की प्रभावशीलता में सुधार करना।

यह स्ट्रेटेजी सभी के लिए है। यह वही दिखाती है जो हम पहले ही परिवारों और फानाऊ, समुदायों, पेशेवरों तथा संगठनों जैसे लोगों से सुन चुके हैं जो इसका अनुभव कर चुके हैं और वर्तमान में अनुभव कर रहे हैं। यह इस बात को स्वीकार करती है कि मानसिक स्वास्थ्य रोजमर्रा के अनुभवों, समय पर मिलने वाले समर्थन और अलग-अलग लोगों एवं समुदायों के लिए कारगर देखभाल से प्रभावित होता है।
आपके विचार मायने रखते हैं
यह स्ट्रेटेजी अगले 10 वर्षों में स्वास्थ्य प्रणाली द्वारा मानसिक स्वास्थ्य और कल्याण को समर्थन देने के तरीके को निर्देशित करने में सहायक होगी। इसे सही करना मायने रखता है। 

हम जानना चाहते हैं कि आपके लिए क्या महत्वपूर्ण है। आपको क्या लगता है कि क्या अच्छी तरह काम करेगा? क्या सुधार किया जा सकता है सबसे ज्यादा बदलाव की जरूरत कहाँ है? 

आपकी प्रतिक्रिया से हमें अंतिम स्ट्रेटेजी को मजबूत बनाने और आगे की कार्रवाई को निर्देशित करने में मदद मिलेगी। 
सार्वजनिक परामर्श 18 मई को बंद हो जाएगा। कृपया अपने विचार साझा करें।

